Гукі мовы
Мэты: паглыбляць у вучняў уяўленне пра сістэму гукаў беларускай мовы, паказаць іх ролю ў мове як кампанентаў слоў і сродкаў іх адрознення;выпрацоўваць уменне чуць, вылучаць гукі, абазначаць іх літарамі, удасканальваць навык літаратурнага вымаўлення гукаў і іх спалучэнняў у маўленчай плыні; выхоўваць цікавасць да роднай мовы. 
Ход урока:
1. Арганізацыйны момант
2. Праверка д.з.

1) 2 вучні працуюць з тэкстам,запісаным на адвароце дошкі( расстаўляюць знакі прыпынку, выбіраюць вялікую ці малую літару, потым тлумачаць)

1 вучань:

Таня прамовіла

(П,п) рывітанне, Павел! 
(Д,д)обры дзень  (А,а)дказаў Паўлік.

2 вучань.

(П,п)раходзьце, калі ласка  запрасіла гаспадыня.
(Н,н)е, дзякуем, мы на хвіліначку.

+ Знайдзіце словы ветлівасці ў сваіх сказах. Растлумачце, у якіх сітуацыях яны ўжываюцца.
Адзнакі і каментарыі да іх
2) Праца астатніх вучняў са схемамі на дошцы. Трэба расставіць знакі прыпынку ў сказах з простай мовай.
А    Пп!     П  Аа.
 + франтальнае апытванне.
· Які яшчэ, акрамя простай мовы,  вы ведаеце спосаб перадачы чужой мовы?(дыялог)
· Што такое дыялог?
· Чым дыялог адрозніваецца ад простай мовы?

· Які знак ставіцца перад кожнай рэплікай?

· Як афармляецца кожная рэпліка?

· Якія знакі прыпынку ставяцца пасля рэплікі, калі пасля яе ідуць словы аўтара?

3) Карткі астатнім вучням. Расставіць знакі прыпынку пры дыялогу. Падкрэсліць зваротак адной лініяй. Адкласці на край парты. 

Паўлік, чаму ты кожны дзень спазняешся ў школу? Няўжо ў вас будзільніка няма? Запытала настаўніца.

Будзільнік ёсць, толькі ён звоніць, калі я сплю  адазваўся Паўлік.

3. Падрыхтоўка вучняў да ўспрымання новага матэрыялу.

Сёння мы знаёмімся з новымі раздзеламі вялікай краіны Мовазнаўства. Іх цэлых чатыры, і ўсе яны дапамагаюць нам у нашых маўленні, дапамагаюць правільна вымаўляць і пісаць словы. 
Звярніце ўвагу на назвы раздзелаў на  стар. 115.

Усе гэтыя назвы пайшлі з грэчаскай мовы.( запісана на дошцы) 

Фанетыка ( гук)

Арфаэпія (правільнае маўленне)

Графіка (пішу)- літары.
Арфаграфія (правільна пішу)

4. Новая тэма. Тэарэтычная частка.

· Практ. 195 чытае настаўнік.+ 
· Што такое гукі мовы?

· Якая іх роля ў мове?

· Колькі гукаў у бел. Мове?( калі ёсць час, звярнуцца да апорных канспектаў).

 + правіла стар 116

· Практ. 196 вусна.( запісваць на дошцы гукі ў дужках) 

· Практ. 197 ( маска – каска- марка). Назваць усе гукі, абазначыць гукі, якімі адрозніваюцца словы.
· Фізкультхвілінка (паказаць літары Р, І, К)
· Слоўнікавая дыктоўка.

Шчыры, глядзець, воўна, восень, палоззе, сямёра, звер.( адзін вучань піша на адваротнай дошцы).

--Назваць  у словах асаблівасці, якія надаюць адметнасць гукавому складу беларускай мовы, падкрэсліць. .

5. Замацаванне. Практыкум.
· Практ.199 ля дошкі. Толькі гукавы запіс.
6. Выніковы кантроль.
Тэст.

   1.  Выберыце правільны адказ:

  а) Фанетыка – навука, якая вывучае словы.

  б) Фанетыка – навука, якая вывучае гукі мовы.

 в) Фанетыка – навука, якая вывучае часціны мовы.

2. Выберыце правільны адказ:

 Фанетычнымі асаблівасцямі беларускай мовы з’яўляюцца:

а) дзеканне.

б)мяккія і цвёрдыя гукі [ч]    [ш]    [р] .

в) нескладовы гук [ў].

3. адзначце словы з фанетычнымі асаблівасцямі беларускай мовы.

а) поўны              б) слава           в) каменне          г) дзіва

4. Перакладзіце вусна словы. У якіх беларускіх адпаведніках да наступных слоў выявіцца такая фанетычная асаблівасць, як наяўнасць  [ў].

а) чудесный     б) бабушка    в) основной     г) приехал.
7. Падвядзенне вынікаў. Выстаўленне адзнак.

· Што такое гукі мовы?

· Якая іх роля ў мове?

· На якія дзве групы падзяляюцца ўсе гукі?

· Што вывучае фанетыка?

· што вывучае арфаэпія?

расстаўце + - ! ?

    Дамашняе заданне: § 27, практ.201 для ўсіх , практ. 199 дадаць гукі, каб атрымалася новае слова  –на 9-10( назваць прозвішчы вучняў) .
